Comunu de Quartu Sant’ Aleni
Tzitadi Metropolitana de Casteddu

DELIBERATZIONI DE SU CONSILLU COMUNALI

Numeru 08 de su 13/02/2024

Ogetu: Regulamentu po sa Disciplina de sa TARI mudau cun deliberatzioni de
su C.C. n. 39 de su 24/04/2023. Modifica de is dispositzionis previdias de s'art. 33

de su Regulamentu. Aprovatzioni.

S’annu 2024, su 13 de su mesi de Friaxu, a ora de is 12.07 in Quartu Sant’Aleni, in sa sala
de su Consillu, cunvocau cunforma a sa lei, s' est atobiau su Consillu Comunali. Funt presentis is

sennoris:

MURGIONI Rita

AMORE Francesco

ANGIUS Romina

BUSONERA Stefano

CADONI Barbara

CAREDDA Francesco
CARRERAS Mauro

DEL ZOMPO Marina
DELIGIOS Luisella

DELOGU Maria Paola
DEMURTAS Anna Maria
DEMURTAS Maria Antonietta
DESSI' Alfredo

GIUA Maria Assunta Caterina
LIGAS Mauro

MILIA Graziano Ernesto
NAITANA Vincenzo

Presentis: 28 Ausentis: 1

PANI Antonio

PAU Massimo
PERRA Laura Savina
PILUDU Francesco
PIRAS Valeria

PISANO Michele
SARRITZU Martino
STEVELLI Christian
TOCCO Franco

TOLU Ignazio
TORRU Lucio
USALLA Elisa

Pigat parti a sa setziada su Segretariu Generali Maggio Paolo

Rita.

. Ndi liat sa presidéntzia Murgioni



SA PRESIDENTI DE SU CONSILLU COMUNALI
RITA MURGIONI

Sighendi sa setziada presentat sa chistioni posta in s'Agenda de is traballus po sa dii cun ogetu:
“Regulamentu po sa Disciplina de s'imposta TARI, mudau cun deliberatzioni de su C.C. n. 39 de su
24/04/2023. Modifica de is dispositzionis previdias in s'art. 33 de su Regulamentu. Aprovatzioni”;

Interventu de su Visu Sindigu Salvatore Sanna, chi sterrit sa chistioni;
Interventu de su Consilleri Stefano Busonera;

Torrat in aula su Consilleri Lucio Torru:
Presentis: n. 27;
Ausentis: n. 2 (Francesco Caredda, Martino Sarritzu);

Interventu de su Consilleri Francesco Piludu;

De chi s'est votau:

Presentis e votantis: n. 27,

Ausentis: n. 2 (Francesco Caredda, Martino Sarritzu);
Votus a favori: a totomini;

Su Presidenti proclamat sa votatzioni e decrarat chi sa proposta de deliberatzioni est aprovada:
“Regulamentu po sa Disciplina de s'imposta TARI, mudau cun deliberatzioni de su C.C. n. 39 de su
24/04/2023. Modifica de is dispositzionis previdias in s'art. 33 de su Regulamentu. Aprovatzioni”;

De chi s'est votau:

Presentis e votantis: n. 27;

Ausentis: n. 2 (Francesco Caredda, Martino Sarritzu);
Votus a favori: a totomini;

SU CONSILLU COMUNALI

Liada a cunsideru sa proposta de deliberatzioni n. 16/2024 firmada de su Dirigenti incarrigau cun
Decretu Sindacali n. 17 de su 30.12.2022, de su Setori 10 — Intradas, Patrimoniu e Demaniu, SIC,
URTD e Innovatzioni, Economau e Proveditorau”, chi narat:

- “Postu chi:

- SAAministratzioni Comunali est impinniada, de candu est intrada, in atus chi mirant a fai cresci su
livellu de coberamentu de is tributus localis po ndi pesai sa fidelidadi tributaria de su contribuenti e
ndi pesai unu sistema tributariu prus giustu”;

Cunsiderau chi serbint strumentus in sa disponibilidadi regulamentari de s’Aministratzioni, po su
chi pertocat sa TARI.

Arremonadas is dispositzionis previdias de s’art. 33 de su Regulamentu po sa Disciplina de sa TARI
mudau e integrau cun deliberatzioni de su C.C. n. 39 de su 24/04/2023;



Sendi chi sa Giunta Comunali cun deliberatzioni n. 33 de su 09/02/2024, decrarada esecutiva
cunforma a sa Lei, at presentau a su Consillu Comunali sa proposta de modifica de s’art. 33 de su
regulamentu”;

Arriciu parri a favori de regularidadi tecnica e contabili de parti de su Dirigenti de su Setori 10
Intradas, Patrimoniu e Demaniu, SIC URTD e Innovatzioni, Economau e Proveditorau e de su
Dirigenti de su Setori 2 Programatzioni Economicu Finantziaria, Controllu de Gestioni e Controllu
Partetzipadas cunforma a is articulus 49 e 147 bis, D.Lgs. 18.08.2000 n. 267;

Pigau atu chi custa proposta de deliberatzioni dd'at fata sa 12 Cumissioni Consiliari Permanenti in
dii de su 12.02.2024;

Cunsiderau chi po custa proposta de deliberatzioni s'est arriciu, cun verbali n. 06/2024 de su
10/02/2024, parri a favori de su Collegiu de is Revisoris de is Contus cunforma a s'art. 239, c. 1,
litera b) p.6), de su D.Lgs. 18.08.2000 n. 267, prot. n. 12905 de su 12/02/2024;

Arriciu parri a favori de su Segretariu Generali cunforma a s'art. 97, c. 2 de su D. Lgs n. 267/00 e de
s'art. 4, c.4, de su Regulamentu Comunali asuba de is Controllus Internus, in contu de cunformidadi
de custu atu a is leis, a su Statutu e a is Regulamentus Comunalis;

Biu su Statutu comunali;

Liau a cunsideru su 267/2000;

Ascurtau s’interventu de su Visu Sindigu, Salvatore Sanna e de is Consilleris Stefano Busonera e
Francesco Piludu;

DELIBERAT

De aprovai is modificas e is integratzionis a s’art. 33 de su Regulamentu TARI, de n. 41 articulus e
chi si ponit in acapiu a custa deliberatzioni etotu;

De donai atu chi sa modifica e integratzioni de s’art. 33 de su Regulamentu T.A.R.l. intrat in
vigentzia de su 1 de gennargiu 2024 e chi nc'arremprasat is normas de sa TARI chi s'agatant in su
Regulamentu, aprovau cun delibera de su Consillu Comunali n. 66 de su 10/9/2020;

De trasmiti custa Deliberatzioni a su Dirigenti Setori 10 - Intradas, Patrimoniu e Demaniu, SIC,
URTD e Innovatzioni, Proveditorau e Economau, po is provedimentus chi ddis spetant;

De decrarai chi custa deliberatzioni est esecutiva luegus etotu, cunforma a s'art. 134, c. 4, de su
d.lgs.vu 18 de austu 2000, n. 267.



